
Kuüningsrej
Couplet 1: Dit ês de, Kuüningsrej 

  Manjefiek, zjubbelej

  Noets laot vuur de broonk verloere goën

  Ederèin, haand ién haand

  Gèine blyf, aon de kaant

  Allemaol, kammeraod, ién de maot, op de sjtraot

Couplet 2: De rej zit, ién ôs blood

  Huurt bié ôs, erfgood

  Hermenie, zörg troûw vuur de meziék

  Tradiésie, van ôs broonk

  Ederèin, veult de voonk

  Allemaol, kammeraod, ién de maot, op de sjtraot

Refrein: Kom en sjleet aon ién de ry

  Zit al d’n zörg opzy

  Groéselt en Riékelt säome, èin daansend sjnoer

  Ederèin zynk noé ién koer:

  Rejje dat zit ién ôs pry

  Alle lûi sjtraole, zién bly

  Veerhonderd jaor, veer iewe, gruutsj zy aon zy

  Säome mêt ôs sjöttery

Meziék: Jos Kuijpers

Teks:  Maarten Heijnen

Tèikeninge: Ina van de Weerdt

Couplet 3: En wat de, rej aongèit

  Mäok vuur gèin, oondersjèid

  Roed en bloûw, vreundsjappelik bié-èin

  Groésels gebruúk, zoe sjoen

  Dat wurste, noets gewoen

  Allemaol, kammeraod, ién de maot, op de sjtraot 

 

Refrein 

Refrein 

Slot  Ederèin haand ién haand,

  Gèine blyf aon de kaant,

  Säome mêt ôs sjöttery!

